                                                                             “ТАСДИҚ КАРДА ШУД”                                                                                                                                                                                                                                                                                                                           

                                      Бо Қарори маҷлиси умумии мақомоти

                                               минтақавии    Иттифоқи    адвокатҳои   

                                                                        Ҷумҳурии Тоҷикистон                                                      

                                                                     аз «___»_______     соли 2015.                                                 
ДАСТУРИ 

Маҷлиси умумии мақомоти минтақавии Иттифоќи адвокатњо  

                                                        Муќаррароти умумї

                                                                    Моддаи 1.
     Дастури маҷлиси умумии мақомоти минтақавии Иттифоқи адвокатҳои Ҷумҳурии Тоҷикистон (минбаъд Дастур), тартиби кори маҷлиси умумии мақомоти минтақавии Иттифоқи адвокатњои Љумњурии Тољикистонро муайян мекунад.  

Моддаи 2.

     Маҷлиси умумии мақомоти минтақавии Иттифоќи адвокатњо, дар фаъолияти худ Конститутсияи Љумњурии Тољикистон, Ќонуни Љумњурии Тољикистон "Дар бораи адвокатура ва фаъолияти адвокатї", Оиннома, Низомномаи мақомоти минтақавӣ ва Дастури мазкурро ба роњбарї мегирад.  

Моддаи 3.
     Раёсати Иттифоқи адвокатҳо, гузаронидани Маҷлиси умумии мақомоти минтақавии  Иттифоқи адвокатњоро дар минтақаҳои ВМКБ, вилоятҳои Суғд, Хатлон, шаҳру ноҳияҳои тобеи Ҷумҳурӣ ва шаҳри Душанбе, ташкил намуда,   ваќту мањалли гузаронидани онро муайян мекунад.
Моддаи 4.
     Дар маҷлиси умумии мақомоти минтақавии Иттифоқи адвокатҳо, адвокатҳое, ки дар ҳудуди дахлдор шакли ташкилии фаъолияти худро интихоб намуда кор карда истодаанд,  иштирок карда метавонанд. 

Моддаи 5.
     Раёсати Иттифоқи адвокатҳо метавонад ба маҷлиси умумии мақомоти минтақавии  Иттифоқи адвокатҳо, намояндагони маќомоти њокимияти давлатї, намояндагони ташкилотњои ѓайридавлатї ва  инчунин воситањои ахбори оммаро даъват намояд.   

Принсипњои асосї ва шаклњои фаъолияти маҷлиси умумии мақомоти минтақавии  Иттифоќи адвокатњо   

Моддаи 6.

     Агар дар кори маҷлиси умумии мақомоти минтақавии Иттифоқи адвокатњо, на камтар аз се ду њиссаи иштирокчиён, иштирок намуда бошанд, он босалоњият њисобида мешавад. Давомнокии кори он вобаста ба њаљм ва хусусияти масъалањои баррасишаванда муќаррар карда мешавад. 

Моддаи 7.

     Маҷлиси умумии мақомоти минтақавии Иттифоќи адвокатњо, ғайр аз таъсис додани Шӯрои мақомоти минтақавии адвокатҳо ва комиссияи интизомии мақомоти минтақавии адвокатҳо, салоҳиятҳои дар қисми 3 моддаи 6 Оинномаи Иттифоқи адвокатҳо, пешбинишударо, амалї менамояд.

Моддаи 8.

     Ќарорњои маҷлиси умумии мақомоти минтақавии  адвокатњо, бо тарафдории аксарияти иштирокчиёни он, ќабул карда мешаванд.    
Ќисми омодагии маҷлиси умумии мақомоти минтақавии Иттифоќи адвокатњо   

Моддаи 9.

     Барои муайян намудани салоњиятнокии маҷлиси умумии мақомоти минтақавии   адвокатњо, пеш аз оѓози мачлис баќайдгирии иштирокчиёни он гузаронида мешавад. Баќайдгирии мазкур аз љониби шахсоне, ки аз тарафи Раёсати Иттифоқи адвокатҳо ваколатдор карда шудаанд, дар асоси рўйхати пешниҳодшуда, бо пешнињод кардани шањодатномаи адвокат ё њуљљати тасдиќкунандаи шахсият, гузаронида мешавад. Иштирокчиёни маҷлиси умумӣ, њолати баќайдгирї, инчунин сањењ ва дуруст будани маълумотњои дар вараќаи баќайдгирї дарљшударо, бо имзои худ тасдиќ менамояд.  
Моддаи 10.

     Маҷлиси умумии мақомоти минтақавии  адвокатњоро, Раиси Иттифоқи адвокатҳои Ҷумҳурии Тоҷикистон кушода, онро то интихоб шудани аъзоёни Раёсат, ки барои бурдани маҷлис, интихоб карда мешаванд, мебарад. 

Моддаи 11.

     Кори маҷлиси умумии мақомоти минтақавии  адвокатњо, аз муайян намудани кворум оѓоз меёбад. Кворум аз лањзаи ба анљом расидани баќайдгирї аз рўйи шумораи имзоњои иштирокчиёни аз ќайд гузашта, ки дар вараќањои баќайдгирї гузошта шудаанд, муайян карда мешавад. Њангоми набудани кворум Раёсати Иттифоқи адвокатҳо санаи нави баргузории маҷлисро таъин мекунад.  

Моддаи 12.

     Баъд аз муайян намудани кворум иштирокчиёни маҷлиси умумии мақомоти минтақавии  адвокатњо, Шумораи ҳайати Раёсати пешбурди маҷлиси умумӣ ва Котиботи онро муайян менамояд. Иштирокчиёни маҷлиси умумӣ номзадњоро ба Раёсати пешбурди маҷлиси умумӣ, пешбарї мекунанд. Раёсати маҷлис аз ҳайати худ Раиси онро интихоб мекунад. Котибот дар њайати 3 нафар адвокат аз њисоби иштирокчиёни маҷлиси умумӣ интихоб карда мешавад. Котибот аз њайати худ роњбари Котиботро, таъин менамояд. Котибот пешбурди протоколи маҷлиси умумиро таъмин ва назорат мекунад.  Котибот барои пешбурди протокол метавонад таљњизоти сабти овоз ва видеоро истифода кунад.  
Моддаи 13.

     Пас аз интихоб намудани Раёсати пешбурди маҷлис, иштирокчиён  Дастури мувваќатии маҷлиси умумии мақомоти минтақавии  адвокатҳо, рўзномаи маҷлиси умумии мақомоти минтақавии  адвокатњоро тасдиќ намуда, Комиссияи њисобро таъсис медињанд. 

Ваколатњои маќомоти кории  маҷлиси умумии мақомоти минтақавии  адвокатњо  

Моддаи 14.

     Раёсат пешбурди маҷлиси умумии мақомоти минтақавии  адвокатхоро таъмин намуда, дар рафти Маҷлиси умумӣ, кори котиботи маҷлиси умумӣ ва комиссияи њисобро њамоњанг месозад. 

 Моддаи 15.

     Раисикунандаи маҷлиси  умумӣ:

· мутобиќи дастури мазкур маљлисро роњбарї мекунад;   

· мутобиќи рўзномаи маљлис масъалањоро барои баррасї пешнињод менамояд;  

· ба ташкилкунандагон ва иштирокчиёни маҷлиси умумӣ навбати суханронї медињад;  

· оид ба њамаи масъалањои рўзнома, ки ќабул намудани ќарорњоро талаб  менамоянд, овоздињї гузаронида, натиљањои онњоро эълон мекунад;  

· оид ба таъмини кори маҷлиси умумӣ ва маќомоти кории он супоришњо медињад;  

· ба саволњое, ки ба ў дода мешаванд, љавоб дода, маълумотномањои шифоњї пешнињод мекунад;  

· дар толори маљлис тартиботро таъмин менамояд;   

· њуќуќ дорад њама гуна амалњоеро, ки ба вайрон намудани Дастури мазкур равона шудаанд, пешгирї намояд, аз љумла ба иштирокчие, ки суханронї намуда истодааст, дар сурати аз мавзўи баррасишаванда дур шуданаш, эрод гирад;  

· доир ба оѓоз ва анљом ёфтани овоздињии пинњонї эълон намояд; 

· танафусњо эълон кунад;  

· маҷлиси умумиро пўшида эълон намояд;  

· протоколи маҷлиси умумиро имзо кунад. 
Моддаи 16.

     Котиботи маҷлиси умумӣ:

· пешбурди протоколи маҷлиси умумиро таъмин ва назорат мекунад; 

· аз иштирокчиёни маҷлиси умумӣ љињати суханронї намудан доир ба масъалањои рўзномаи маљлис дархост ќабул мекунад.
· то таъсис ёфтани котиботи маҷлиси умумӣ ваколати онро Раёсати пешбурди маҷлиси умумӣ, амалӣ менамояд.
Моддаи 17.

     Барои њисоб кардани овозњо Комиссияи њисоби маҷлиси умумии адвокатњо интихоб карда мешавад, ки он маќоми доимоамалкунандаи он мебошад. Комиссияи њисоб аз њайати худ раис ва котиби комиссияро интихоб менамояд.  Ќарорњои Комиссияи њисоб бо аксарияти овозњои аъзои он ќабул карда мешаванд. Комиссияи њисоб тартиби овоздињиро аз рўйи масъалањои рўзномаи маҷлиси умуми шарњ дода, овозњоро њисоб ва натиљањои овоздињии кушодаро эълон мекунад. 

Комиссия тайёр намудани бюллетенњоро барои овоздињии пинњонї назорат карда, шакли тањияшудаи онро барои тасдиќ ба маҷлиси умумӣ пешнињод менамояд, барои озодии ифодаи ирода ва нигоњ доштани махфият шароитњои зарурї муњайё ва онро назорат мекунад, ќабули бюллетенњоро бо натиљаи овоздињии пинњонї аз иштирокчиёни маҷлиси умуми ташкил намуда, сипас овозњоро њисоб ва натиљањои овоздињии пинњониро эълон менамояд.  Протоколњои Комиссияи њисоб бо бюлллетенњои овоздињї (аз љумла, беэътибор  донисташуда ва вайроншуда) ба протоколи маҷлиси умумӣ замима карда мешаванд.  

     Ҳуқуқи ҳисоб кардани овозҳои иштирокчиёнро то таъсис ёфтани Комиссияи ҳисоб ва интихоби ҳайати он Раёсати пешбурди маҷлиси умумӣ амалӣ менамояд. 

Моддаи 18.

      Пас аз интихоб намудани маќомоти кории маҷлиси умумӣ, раисикунанда рўзномаи маљлисро пешнињод карда, масъалаи тасдиќ намудани рўзномаи маҷлиси умумиро ба муњокимаи иштирокчиён, вогузор менамояд. Баъд аз тасдиќ гардидани рўзнома, раисикунанда оѓоз гардидани муњокимаи масъалањои рўзномаро эълон мекунад.  
Тартиби баргузории маҷлиси умумии адвокатњо  

Моддаи 19.

·      Дар маҷлиси умумии адвокатњо барои суханронї ба чунин андоза ваќт људо карда мешавад:  

· барои маърўза доир ба масъалањои рўзнома-то 10 даќиќа;  

· барои иштирок дар музокирањо-то 3 даќиќа;

· барои пешбарии номзадњо ба вазифањои интихобї-то 2 даќиќа;  

· барои муњокимаи номзадњо- то 2 даќиќа;  

· барои суханронии такрорї- то 2 даќиќа.

     Маҷлиси умумӣ њуќуќ дорад дар бораи дароз ё кўтоњ намудани ваќти суханронињо ќарор ќабул намояд. 

Моддаи 20.

      Иштирокчиёни маҷлиси умумии адвокатњо дар маљлис њуќуќ доранд:  

· суханронї карда, доир ба моњияти масъалањои муњокимашаванда таклифњояшонро пешнињод намоянд;  

· номзадии худ ва дигаронро ба маќомоти кории маҷлиси умумии адвокатњо пешбарї кунанд; 

· дар сурати интихоб гардидан ба њайати маќомоти корї худрадкунї изњор намоянд;   

· номзадии худ ва дигаронро ба вазифаҳои интихобии мақомоти минтақавии Иттифоқи адвокатҳо пешбари намояд,
· оид ба њамон як масъала на бештар аз 2 маротиба суханронї намоянд.  

Таъсис ва интихоби аъзоёни Шӯрои маќомоти минтакавии Иттифоқи адвокатҳо 

Моддаи 21.

      Маҷлиси умумии адвокатњо, Шӯрои мақомоти минтақавии Иттифоќи адвокатњоро таъсис дода, шумораи ҳайати онро  тасдиқ намуда, аъзоёни онро интихоб менамояд.  Комиссияи интизомии мақомоти минтақавии Иттифоқи адвокатњоро таъсиси дода, Низомномаи онро тасдиқ намуда, аъзоёнашро интихоб менамояд. Ќарор дар бораи интихоб кардани аъзои Шӯрои мақомоти минтақавии   адвокатњо, бо гузаронидани овоздињии пинњонї, бо истифода намудани бюллетенњои интихоботї ќабул карда мешавад.   

Моддаи 22.

     Номзадии аъзои Шӯрои мақомоти минтақавии адвокатњо, аз љониби иштирокчиёни маҷлиси умумии мақомоти минтақавии адвокатњо пешбарї карда мешаванд. Њар як иштирокчӣ њуќуќ дорад, номзадии худ ё дигаронро барои ворид намудан ба рўйхат љињати гузаронидани овоздињии пинњонї пешбарї намояд. Вобаста ба њамаи номзадњое, ки розигї додаанд, метавонад муњокима баргузор гардад, ки дар рафти он номзади иштироккунанда ҳуқуқ дорад дар маљлис суханронї намояд. Пас аз муњокимаи номзадњо маҷлиси умумӣ рўйхати номзадњоро барои аъзогӣ ба Шӯрои мақомоти минтақавии   адвокатњо љињати ворид намудан ба бюллетени овоздињии пинњонї тасдиќ менамояд, ки он аз љониби раисикунанда эълон карда мешавад.  

Моддаи 23

     Маҷлиси умумии мақомоти минтақавии адвокатҳо, Раиси Шӯрои мақомоти минтақавии адвокатҳоро интихоб менамояд. Раиси Шӯрои мақомоти минтақавии  адвокатҳо дар як вақт Раиси мақомоти минтақавии  Иттифоқи адвокатҳо, ба шумор меравад. Номзадии Раиси Шӯрои мақомоти минтақавии адвокатҳо, аз ҷониби  иштирокчиёни маҷлиси умумии адвокатҳо пешбарӣ карда мешавад.

Моддаи 24

      Интихобот ба Комиссияи интизомии мақомоти минтақавии адвокатҳо бо роњи овоздињии кушода ва  ё пинњонї гузаронида мешавад.  

      Ба њайати Комиссияи интизомї, адвокатњое интихобшуда њисоб меёбанд, ки аксарияти овозњоро соњиб шудаанд.  

Ташкил ва тартиби овоздињї 

Моддаи 25

     Шӯрои мақомоти минтақавии Иттифоќи адвокатњо ва Раиси мақомоти минтақавии  Иттифоќи адвокатњо бо роњи овоздињии пинњонї интихоб карда мешаванд, 

      Интихобот доир ба масъалањои боќимонда метавонад аз ҷониби маҷлиси умумии мақомоти минтақавии  адвокатҳо, ба тариқи кушода ва ё пӯшида гузаронида шавад. Ќарорњо бо аксарияти овозњои иштирокчиёни маҷлиси умумии мақомоти минтақавӣ, ки дар овоздињї иштирок намудаанд, ќабул карда мешаванд. Оид ба масъалањои таъсис намудани маќомоти кории маҷлиси умумии мақомоти минтақавӣ, овоздињї мумкин аст аз рўйи рўйхат гузаронида шавад.  
Моддаи 26.

      Пеш аз гузаронидани овоздињї раисикунандаи маҷлиси умумӣ баёни даќиќи саволро, ки ба овоздињї гузошта шудааст, дар сурати овоздињї аз рўйи номзадњо бошад, насаб, ном ва номи падари шахсони барои интихоб гардидан пешбаришударо эълон мекунад. Дар овоздињии кушода мавќеи "тарафдор", "муќобил" ё "худдорї менамоям" аз љониби вакилон бо бардоштани мандат ифода карда мешавад. Њисоби овозњо аз љониби Комиссияи њисоб амалї мешавад.  

Моддаи 27.

      Бюллетенњо барои овоздињии пинњонї аз љониби Комиссияи њисоб дар асоси таклифњои воридшуда ба миќдоре, ки ба шумораи вакилони иштирокчии маҷлиси умумӣ мувофиќат мекунад, тайёр карда мешаванд. 

Ваќт, љойи овоздињї, тартиби гузаронидани онро Комиссияи њисоб муайян мекунад ва он аз тарафи раиси комиссия эълон карда мешавад.  

      Бюллетенњои овоздињї ба вакилони аз ќайд гузашта бо гирифтани имзояшон дар вараќаи баќайдгирї супорида мешавад. Комиссияи њисоб барои дуруст супоридани бюллетенњо масъул мебошад.   

       Бюллетен аз љониби вакилон бояд бо ќалами худкори рангї (ручка) пур карда шавад. Бо ќалам пур кардани бюллетен манъ аст.  

       То ба ќуттии овоздињї партофтани бюллетен иштирокчӣ њуќуќ дорад, ки дар Комиссияи њисоб бюллетени аз љониби ў вайроншударо иваз намояд, ки дар ин хусус дар вараќаи баќайдгирї ва худи бюллетени вайроншуда ќайд карда мешавад. Бюллетенњои вайроншуда ба протоколи Комиссияи њисоб замима карда мешаванд.  

      Иштирокчиёни маҷлиси умумӣ бюллетенњоро то анљоми овоздињї ба ќуттињои овоздињї, ки онњо дар љойи барои аъзои Комиссияи њисоб намоён гузошта шудаанд, мепартоянд. 

Моддаи 28.

      Раиси Шӯрои мақомоти минтақавии адвокатҳо, ҳангоме интихобшуда эътироф мешавад, ки аз нисф зиёди овозҳои иштирокчиёни маҷлиси умумиро ба даст меорад.    Дар сурати аз тарафи номзадҳо  ба вазифаи  Раиси Шӯро, нагирифтани аз нисф зиёди овозҳои иштирокчиёни маҷлиси умумӣ, овоздиҳии такрорӣ эълон мешавад, ки ҳар ду  номзаде иштирок менамояд, ки дар овоздиҳии қабли шумораи зиёдтарини  овозҳоро соҳиб шудаанд.

Дар сурати овоздиҳии такрорӣ номзаде интихобшуда ҳисоб мешавад, ки новобаста аз бюллетенҳои беэътибор дониста шуда, аксарияти овозҳои иштирокчиёни маҷлиси умумиро соҳиб шудааст.  

Моддаи 29.
      Пас аз анљом ёфтани овоздињї оид ба интихоби аъзои Шӯрои мақомоти минтақавии   адвокатњо, ќуттї бо бюллетенњои интихоботї аз љониби раиси комиссия барои  ташкил намудани њисоб кардани овозњо ва муайян кардани натиљањои овоздињї ба утоқи алоњида гузаронида мешавад. Њисоби овозњо аз љониби аъзои Комиссияи њисоб амалї мегардад. Њангоми њисоби овозњо танњо бюллетенњои эътиборнок ба инобат гирифта мешаванд.  

Бюллетенњои беэътибор инњоянд: 

· бюллетенњое, ки ба намунаи тасдиќшуда мувофиќ нестанд;  

· бюллетенњое, ки аз рўйи онњо ба тариќи сањењ муайян намудани изњори иродаи вакил ѓайриимкон мебошад.  

      Ќарор дар бораи беэътибор донистани бюллетенро Комиссияи њисоб ќабул мекунад. Бюллетенњои беэътибор ба протоколи Комиссияи њисоб замима карда мешаванд.  

      Пеш аз оғоз шудани овоздиҳии пинҳони Раиси комиссияи ҳисоб шарту шароити овоздиҳӣ ва ҳолатҳои беэътибории бюллетенҳоро ба вакилон эълон менамояд. 

Моддаи 30.

      Аз рўйи натиљањои овоздињии пинњонї Комиссияи њисоб протокол тартиб медињад. Протокол оид ба натиљањои овоздињии пинњонї бояд чунин маълумотњоро дар бар гирад:  

· сабти ваќти оѓоз ва анљоми овоздињии пинњонї;

· шумораи иштирокчиён;

· шумораи бюллетенњои додашуда;

· шумораи бюллетенњо дар ќуттии овоздињї; 

· шумораи бюллетенњои эътиборноки интихобот;

· шумораи бюллетенњои беэътибор донисташуда;

· шумораи овозњои иштирокчиён, ки ба тарафдории њар як номзади ба бюллетенњои овоздињї дохилгардида овоз додаанд.  

     Протокол оид ба натиљањои овоздињии пинњонии интихоботи аъзои Шӯрои мақомоти минтақавии адвокатњо аз љониби раис ва котиби Комиссияи њисоб имзо карда шуда, дар маҷлиси умумӣ эълон карда мешавад. 

Моддаи 31.

     Ќарор дар бораи интихоб кардани номзад ќабулшуда ва номзад интихобшуда њисобида мешавад, агар ба тарафдории он аксарияти оддии иштирокчиён овоз дода бошанд.   

Моддаи 32.

     Агар дар ќуттии овоздињї нисбат ба он шуморае, ки мутобиќи вараќањои баќайдгирї ба иштирокчиён дода шуда буд, миќдори бештари бюллетенњо пайдо карда шавад, Комиссияи њисоб овоздињии баргузоршударо беэътибор эътироф мекунад.  

Дар сурати беэътибор эътироф намудани овоздињї Комиссияи њисоб вазифадор аст, ки бюллетенњои навро омода намуда, овоздињии такрориро гузаронад.  

Муќаррароти хотимавї

Моддаи 33.

     Пас аз ќабули ќарорњо оид ба њамаи масъалањои рўзнома, маҷлиси умумии адвокатњо кори худро ќатъ менамояд. Аз рўйи натиљаи кори маҷлиси умумӣ, дар давоми дањ рўз баъд аз анљом ёфтани он протокол тартиб дода мешавад, ки онро раиси Раёсати маҷлиси умумӣ ва роњбари котибот имзо мекунанд. Ба протокол вараќањои баќайдгирї, протоколи Комиссияи њисоб, бюллетенњои овоздињї замима карда мешаванд. 

